
“Takakadruane ku pacase ki kacalrisiane”

Kadrua ku pacase ku asilrilriguane ki kacalrisiane, kudra takadruane ku pacas, amia kay ku
takidredremane ki Amizuku: “ sakamauladhane, kunay si Lawtia yakay ku pacase. Kay Lawtia wapacase
pikay ki senate lapuadringi ki kindralumu, kailri dulru maka pikay kaulay amia nay, lamalra nay pikay ki
Irenege pacase. Ala kela ku tulenge, ku Irenege si kindralumu lakialudru ki acilay, kudra pacase nay
latupapalranga ki Irenege murenere kaulraw, ku pacase ki Lawtia laikay ki kindralumu kipelay lakamani ku
maka ikayyana.” Ku laabuubulru, drikisi si lasenay ki kacalrisiane lapangukaykaynga ki takawrivane
taraidaynga tarakudrulunga kimapelaela, pakelanga kaykameane.

Twalay kunadruma ku tapathagilane, kikay lazuku langwalay ki taikayyane lini ku kadaengane si
lasaseverane ku tamakaelaelane, si tamathingathingalane lini ki drumane ka badha.

Kikaynga kay asaasanenga kay kacalrisiane si kapayrangane ku tamathaetharevane kaika
tawikaykay makitua thingale ka tangimiamianenga, yakay ku lakiatharevenga mwa talrubalre ki laveke
muadaili, ala matikayya ku tadreelane su takidredremane su kikay mathaethareve ki kacalrisiane si

kapayrangane.

